
Efni: Umsögn um frumvarp til laga um stjórn veiða á Norðaustur-Atlantshafsmakríl, 
691. mál.

Skv. 3. gr. frumvarpsins er um tímabundna úthlutun aflaheimilda skv. 4. gr. að ræða sem 
heldur gildi sínu í 6 ár frá gildistöku verði frumvarpið að lögum. Óheimilt verður að breyta 
úthlutuninni með minna en 6 ára fyrirvara. Sex ára gildistími aflahlutdeilda framlengist 
sjálfkrafa um eitt ár í senn hafl ákvæðinu ekki verið breytt fyrir 1. janúar ár hvert. 
Sjómannasamband íslands leggst ekki gegn þessu ákvæði enda mikilvægt að útgerðir fái 
nokkurra ára aðlögun að þeim breytingum sem ætlunin er að gera hveiju sinni.

í 4. gr. frumvarpsins eru ákvæði um hvemig veiðiheimildunum skuli úthlutað. 
Sjómannasamband íslands gerir ekki athugasemd við með hvaða hætti aflahlutdeildum er 
úthlutað skv. þessari grein á þá flokka veiðiskipa sem veiðamar hafa stundað. 
Sjómannasamband íslands fagnar sérstaklega b - lið 4. greinar þar sem lagt er til að fiskiskip 
sem hafa verið að veiðum á makríl með línu eða handfærum skuli nú sett undir aflahlutdeil á 
skip verði frumvarpið að lögum. Fram til þessa hafa þessir bátar verið á heildarkvóta og 
ítrekað farið yfir þær heimildir sem þeir hafa haft. Þannig hafa þeir aukið hlutdeild sina í 
makrílaflanum ár frá ári. Auk þess telur Sjómannasamband íslands veiðistýringu með 
heildarkvótum afar óhagkvæma fyrir þjóðfélagið og því mun heppilegra að stýra veiðunum 
með aflamarki á hvert skip. 5% aflahlutdeild til þessara skipa er smávægileg aukning frá því 
sem þessi skipaflokkur fékk síðast úthlutað, en í ljósi þess að verið er að festa aflahlutdeild á 
hvem báta þá gerir Sjómannasamband Islands ekki athugasemd við 5% hlut þeirra í 
makrílaflanum.

í heildina styður því Sjómannasamband íslands að frumvarpið verði að lögum eins og það er 
lagt fram.

